
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 9 ta’ Lulju, 2020

Kawza Nru. 29

Rik. Nru. 692/12JRM

Frank u Louise konjugi AZZOPARDI
VS

Carmen PACE f’isimha u ghan-nom ta’ huha Antonio sive Anthony Calleja u
ohtha Emanuela sive Nelly mart Chris Lee, John Baptist Calleja, Maria sive
Mary mart Anthony Formosa, Grace mart Charles Micallef, Kalcidinio Calleja
f’ismu u ghan-nom ta’ hutu Michael John Calleja u Josephine mart Edward
Azzopardi, Kalcidon Bonavia, Emmanuela mart Joseph Mallia, Carmen mart
Victor Catania, Josephine mart Joseph Cucciardi, Kalcidon Bilocca f’ismu
personali u ghan-nom ta’ Don Micallef, Helen mart John Lindsay u Lilian mart
Urs Meyerhans, Joan mart Richard Gauci, Mary mart Angelo Abela, Giorgina
mart Emanuel Azzopardi, Agnes mart Mario Micallef, Joseph Micallef u I-istess
Agnes u Joseph Micallef ghan-nom u in rapprezentanza ta’ Charles sive Charlie
Micallef u ta’ Kalcidonio Micallef, Spiridione sive Dione Micallef, George

Micallef, Maria Dolores mart Joseph Mercieca, Ludgardo sive Richard
Micallef, Sylvana Micallef u Stefan Micallef

I1-Qorti:

Rat ir-Rikors Mahluf imressaq fI-10 ta’ Lulju, 2012, li bih u ghar-
ragunijiet hemm imsemmija, ir-rikorrenti jitolbu li din I-Onorabbli Qorti (1)
issib li l-ittra uffi¢jali tat-23 ta” Mejju, 2008, mahruga kontrihom ghall-finijiet
tal-artikolu 166A tal-Kapitolu 12 tal-Ligijiet ta’ Malta ma tiswiex U hija bla
effett minhabba 1i 1-gurament mehud minn Carmelo Micallef li harigha kien
wiehed zbaljat u ma jirriflettix is-sewwa; (2) f'kaz li l-ewwel talba ma
tintlagax, issib li I-kreditu pretiz fl-imsemmija ittra uffi¢jali huwa mhallas u
konsegwentement mhux dovut; u (3) issib li l-atturi halsu ammont aktar mill-
kreditu originali u ghalhekk ghandhom jedd ghal refuzjoni tal-ammont ta’
€14,675 imhallas zejjed u b’hekk tikkundanna lill-imharrkin sabiex flimkien u
solidalment bejniethom ihallsuhom [|-imsemmija somma, flimkien mal-
imghaxijiet migmugha minn dakinhar 1i sar il-hlas zejjed sal-jum tal-hlas
effettiv. Talbu wkoll I-ispejjez;

Rat id-degriet taghha tas-19 ta’ Lulju, 2012, li bih ordnat in-
notifika lill-imharrkin u tat direttivi lill-atturi dwar it-tressiq tal-provi min-naha
taghhom;

Rat it-Twegiba Mahlufa tal-10 ta’ Awwissu, 2012, li biha I-
imharrkin laqghu ghall-azzjoni attri¢i billi, preliminarjament, jghidu li (1) 1-
atturi ghandhom juru taht liema dispozizzjoni tal-ligi qieghda tressget din il-
kawza biex tattakka l-ittra uffi¢jali, billi procedura bhal din ma tezistix u
ghalhekk 1-azzjoni ma tiswiex; (2) r-rikors huwa fih nnifsu neboluz ghaliex
filwaqt 1i gieghed jinghad 1i 1-gurament ta’ Carmelo Micallef kien difettuz, fl-
istess azzjoni jitolbu dikjarazzjoni li I-kreditu mertu tal-ittra ufficjali kien
imhallas; u (3) safejn l-azzjoni attri¢i hija wahda ghar-radd ta’ indebitu, |-
azzjoni waqghet bil-preskrizzjoni ta’ sentejn ghall-finijiet tal-artikolu 1027 tal-
Kodi¢i Civili. Fil-mertu, jichdu t-talbiet attri¢i. Jichdu li Carmelo Micallef gatt
stgarr li I-ammont li talab fl-imsemmija ittra uffi¢jali ma huwiex dovut, jew li |-
atturi halsu zzejjed. Jghidu li 1-kawza kollha hija skuza mahsuba mill-atturi
biex jippruvaw jirrimedjaw ghan-nuqqas li jattakkaw l-ittra uffi¢jali fil-hin. FI-
ahharnett, talbu li l-atti kollha tal-Avviz Numru 94/2010 tal-kawza fl-ismijiet
“Frank Azzopardi vs. Joan Gauci et” jingiebu quddiem din il-Qorti u jitqieghdu
fl-atti tal-kawza;

1 Pagg. 5 sa 6 tal-process

Rat id-degriet taghha tas-17 ta’ Ottubru, 20122, li bih ordnat li I-atti
tal-Avviz Numru 94/2010 fl-ismijiet “Frank Azzopardi et vs. Joan Gauci et”
jingabu fl-atti ta’ din il-kawza;

Rat id-degriet taghha tad-9 ta> Novembru, 20123, li bih ordnat li
Ssir it-trattazzjoni ta’ l-ewwel tliet eccezzjonijiet preliminari mressqa mill-
imharrkin, u hatret lill-Avukat Maria Dolores Gauc¢i bhala Assistent Gudizzjarju
biex tisma’ I-provi tal-partijiet f’dan ir-rigward;

~ Rat ix-xhieda u d-dokumenti mressqa mill-partijiet quddiem I-
Assistent Gudizzjarju;

Rat il-verbal tas-smigh tal-10 ta> Gunju, 2014% li bih il-kawza
thalliet ghat-trattazzjoni tal-gheluq dwar I-ewwel tliet e¢cezzjonijiet preliminari
mressga mill-imharrkin;

Semghet it-trattazzjoni tal-gheluq mill-avukati tal-partijiet®;

Rat id-degrieti taghha li bihom halliet il-kawza ghas-sentenza;

Ikkunsidrat:

[lli din hija azzjoni mahsuba biex thassar ittra uffi¢jali li nharget
taht l-artikolu 166A tal-Kodi¢i tal-Organizzazzjoni u Pro¢edura Civili (minn
issa ’l hemm imsejha “l-ittra”), 1i kienet saret ezekuttiva, kif ukoll sabiex
jintraddu lura flejjes 1i nghad li thalsu zejjed mill-atturi. L-atturi jghidu li I-ittra
ma tiswiex ghaliex min halitha biex jghid 11 kien ghad fadallu jiehu, ma kienx
ged jghid 1s-sewwa billi kulma kien dovut kien thallas u thallas aktar minn dak
dovut ukoll u ghaldagstant jghidu li I-ittra ma tghoddx u ma ghandha I-ebda
effett. Jghidu wkoll li hallsu ammont ferm aktar minn dak dovut, ghaldagstant
jitolbu li dan jintradd lura billi jikkostitwixxi arrikiment mhux misthoqq;

Illi l-imharrkin, min naha l-ohra, jqanglu ec¢cezzjonijiet kemm
proc¢edurali kif ukoll fil-mertu. Pro¢eduralment, jghidu li 1-azzjoni ma hijiex
mahsuba fil-ligi billi ma tistax tigi attakkata I-ittra mertu tal-kawza. Izidu li r-
rikors huwa fih nnifsu neboluz ghaliex filwaqt i gqieghed jinghad li 1-gurament
ta’ Carmelo Micallef kien difettuz, fl-istess azzjoni jitolbu dikjarazzjoni li I-

2 Pag. 21 tal-process
8 Pag. 23 tal-process
* Pag. 153 tal-process
® Pag. 154 tal-process

kreditu mertu tal-ittra kien thallas. Iganqlu wkoll 1-e¢¢ezzjoni li 1-azzjoni saret
wara z-zmien ta’ sentejn li 1-ligi taghti® sabiex jintalab lura dak li jkun thallas
bla ma jmiss (I-indebitu). Fil-mertu, jichdu t-talbiet attrici;

Illi din is-sentenza qieghda tinghata dwar l-ewwel tliet
ec¢cezzjonijiet preliminari mressga mill-imharrkin;

I1li bhala fatti rilevanti li johorgu mill-atti, jirrizulta i fil-25 ta’
April, 2003, I-atturi resqu fuq kitba privata mal-mizzewgin Carmelo u Caterina
Micallef dwar il-bejgh lill-atturi ta’ disgha u ghoxrin (29) bagra u disgha u
tletin (39) kwota ta’ halib bil-prezz u I-kundizzjonijiet l-ohra magbula’.
B’kollox, l-atturi kellhom thalsu lil Micallef I-ammont ta’ tlieta u hamsin elf u
hames mitt lira Maltin (Lm53,500), li minnhom, sa dakinhar li saret il-kitba,
kienu thalsu ghaxart elef u tmien mitt Lira Maltin (Lm 10,800);

[lli l-attur wettaq hlasijiet ohrajn f’rati ta’ elf Lira Maltija (Lm
1,000) fix-xahar fuq medda ta’ snin®. Skond il-ftehim, sakemm il-hlas tar-rati
jsir f"hinu, ma kellux jghaddi mghax fuq il-bilan¢. L-ahhar hlas ta’ erbat elef
Lira Maltija (Lm 4,000) sar lejn I-ahhar ta” Ottubru tal-2006;

i fit-23 ta’ Mejju, 2008°, Carmelo Micallef hareg I-ittra lill-atturi
ghall-finijiet tal-Artikolu 166A tal-Kapitolu 12 tal-Ligijiet ta’ Malta, fejn
talabhom ihalsuh |-ammont ta’ hmistax-il elf, erba’ mija u wiehed u sebghin
euro u ghoxrin ¢entezmi (€15,471.20) bhala bilan¢ tal-prezz miftiehem fuq il-
kitba u prezz ta’ ghogol mibjugh. L-atturi nagsu li jwiegbu ghall-ittra fiz-zmien
moghti lilhom mil-ligi'®. L-attur jghid li kien il-mittent innifsu li kien gallu ma
jaghtix kazha u li dal kliem galulu meta l-attur kien zaru l-isptar'!;

i ftit wara Carmelo Micallef miet, u fit-2 ta’ Marzu, 2010%*, I-
werrieta tieghu talbu u kisbu 1-hrug ta’ Mandat ta” Sekwestru ezekuttiv kontra |-
atturi fuq is-sahha tal-ittra u ghall-istess ammont mitlub fiha, flimkien ma’ talba
ghall-hlas ta’ mghax fuq is-sorti u spejjez taxxati marbuta mal-hrug taghha;

I1li minn ezami ta’ I-ircevuti mizmuma mill-atturi dwar in-negozju
li kienu dahlu fih ma’ Micallef, wara I-hrug tal-Mandat u meta regghu raw il-
karti li kellhom®, I-atturi intebhu li kienu hallsu lil Micallef erbatax-il elf, sitt
mija hamsa u sebghin ewro (€14,675), ekwivalenti ghall-ammont ta’ sitt elef, u

6 Art. 1027 tal-Kap 16

" Dok. “VB7” fpag. 34 tal-process

8 Dok. “VB8” sa “VB 13” fpagg. 35 sa 39 tal-process

° Dok. “A” fpag. 5 tal-process Avviz Nru. 94/10CSH Qorti tal-Magistrati (Malta)
10 Ara x-xhieda ta’ Frank Azzopardi f’pag. 42 tal-process

11 Ara l-affidavit ta’ Frank Micallef £pagg. 25 sa 26 tal-process

12 pagg. 6 sa 8 tal-process Avviz Nru. 94/10CSH Qorti tal-Magistrati (Malta)

13 Xhieda tal-attri¢i fpag. 103 — 4 tal-process

tlett mitt lira maltin (Lm6,300), izjed minn kemm kellhom jaghtuh4, L-attur
jistgarr li lil Micallef gatt ma talbu dan I-ammont?®;

I1i fit-18 ta” Marzu, 2010, I-atturi ressqu talba quddiem il-Qorti tal-
Magistrati (Malta) ghall-finijiet tal-artikolu 166A(5) tal-Kapitolu 12 tal-Ligijiet
ta’ Malta, biex iwaqqghu 1-effett tal-ittra u biex jitolbu lil dik il-Qorti tordna I-
hrug tal-Kontro-Mandat ghall-Mandat ezekuttiv fuq imsemmi'®. Dik il-Qorti
¢ahdet dawk it-talbiet permezz ta’ sentenza tat-22 ta’ Gunju, 20117;

i fit-12 ta’ Lulju, 20118, I-atturi appellaw minn dik is-sentenza
permezz ta’ talba mressqa quddiem il-Qorti tal-Appell (Sede Inferjuri), liema
appell gie michud minn dik il-Qorti b’sentenza tal-31 ta’ Mejju, 2012%9;

[1i fI-10 ta’ Lulju, 2012, l-atturi fethu din il-kawza;

I1li ghal dak li jirrigwarda l-konsiderazzjonijiet ta’ natura legali
marbutin mal-kaz, ma hemmx dubju li t-tliet e¢¢ezzjonijiet preliminari li I-Qorti
ntalbet tistharreg huma ta’ xejra procedurali u mahsuba biex iwaqqfu S-smigh
tal-kawza gabel ma jkun mistharreg il-mertu tal-pretensjoni attrici — jigifieri 1-
ezistenza tal-indebitu u r-radd lura ta’ dak imhallas zejjed. Il-Qorti zzid tghid
ukoll li I-imsemmija ec¢ezzjonijiet jitnisslu mill-qafas ta’ pro¢eduri ohrajn 1i 1-
atturi nedew bil-hsieb 1i jhassru l-effetti tal-ittra, liema proc¢eduri sallum ma
tawhomx ir-rizultat li riedu;

i 1-ewwel eccezzjoni preliminari titkellem dwar I-irritwalita tal-
azzjoni attrici meta qed tattakka I-ittra li l-imharrkin ec¢ipjenti jghidu li ma
tezistix jew mhix mahsuba fil-ligi. Huma jishqu li 1-ligi spe¢jali, kif mahsuba
taht 1-artikolu 166A tal-Kapitolu 12, ma taghtix azzjoni bhal din. L-atturi, min-
naha l-ohra, jilqghu billi jghidu li 1-bazi legali tal-azzjoni attri¢i hija r-rimedju
residwali tas-setghat generali moghtija lil din il-Qorti taht I-artikolu 32 tal-istess
Kodié¢i;

Ili I-ec¢ezzjoni taht ezami tintrabat ma’ dak li jipprovdi I-artikolu
166A tal-Kapitolu 12 tal-Ligijiet ta’ Malta. Huwa car li din tintrabat mas-sub-
z-zmien fi fih ittra ufficjali tista tigi kontestata u x’jigri jekk ma tkunx, is-sub-
artikolu (5) jirregola procedura li tinghata lil min, minkejja li jkun nagas i
jwiegeb fiz-zmien ghal ittra bhal dik, jitlob it-thassir tat-titolu ezekuttiv mahluq

4 Ara x-xhieda tal-attur f’pag. 90 tal-process. Ara wkoll Dok. “PBC” f’pag. 75 tal-process

15 Ara x-xhieda tal-attur f’pag. 42 tal-process

16 Fis-sewwa, fil-5 ta’ Marzu, 2010 kienu fethu l-istess pro¢edura quddiem din il-Qorti (Rik. Nru. 217/10JRM) imma ¢edew l-atti fid-
19.7.2010

17 pagg. 115 sa 131 tal-process Avviz Nru. 94/10 CSH Qorti tal-Magistrati (Malta)

18 Pagg. 1 sa 5 tal-process Avviz Nru. 94/10 CSH Qorti tal-Appell (Sede Inferjuri)

¥ Pagg. 15 sa 26 tal-process Avviz Nru. 94/10 CSH Qorti tal-Appell (Sede Inferjuri)

b’tali ittra (flimkien ma’ kull att ezekuttiv mahrug bis-sahha ta’ titolu bhal dak)
jekk kemm-il darba juri li hemm wahda miz-zewg ragunijiet imsemmija fl-istess
sub-inc¢iz;

Ii mill-atti tal-kawza jirrizulta 1i 1-atturi ttantaw li jiksbu dan il-
ghan bil-pro¢eduri li nedew kemm quddiem din il-Qorti (ghalkemm irrinunzjaw
ghalihom) u kif ukoll quddiem il-Qorti tal-Magistrati (Malta) permezz ta’ rikors
tat-18 ta” Marzu, 2010. Fis-sentenza moghtija mill-Qorti tal-Magistrati (Malta)
tat-22 ta’ Gunju, 2011%, inghad li minkejja li I-pro¢edura spe¢jali tistabbilixxi I-
kriterji li fughom wiehed seta’ jattakka s-siwi tat-titolu ezekuttiv, 1-atturi f>”dawk
Il-proc¢eduri kienu geghdin jittantaw jikkontestaw I-ittra fuq il-mertu tal-kreditu
pretiz. Ladarba dan ma ghamlux fi zmien tletin jum moghti lilhom taht is-sub-
in¢iz (4), u ladarba r-raguni migjuba ’l quddiem minnhom ma kinitx wahda mir-
ragunijiet espressament mahsuba fis-sub-in¢iz (5), l-atturi ma setghux aktar
iressqu kontestazzjoni ghal dik I-ittra (u l-effetti ezekuttivi 1i johorgu minnha)
f’data wara;

i jekk wiehed ihares lejn il-premessi u l-ewwel talba attri¢i f*din
il-kawza, isib li l-atturi ghal darb’ohra geghdin jittantaw jattakkaw is-siwi tal-
ittra, billi jorbtu I-kwestjoni mal-gurament mehud minn Carmelo Micallef fl-
ittra bhala wiehed falz fuq il-premessa li messu kien jaf li mhux minnu li kien
ghad fadallu jiehu minghandhom;

Illi ghalkemm din il-Qorti ghandha s-setgha ta’ gurisdizzjoni
generali li tagta’ |-kawzi kollha ta’ natura ¢ivili jew kummer¢jali?!, li ma jkunux
taht dispozizzjoni espressa tal-ligi mhollija lil xi qorti ohra, dan irid jitgies fil-
limiti mposti fugha mill-istess ligi. F’dan il-kaz hija ligi b’dispozizzjonijiet
spe¢jali regolati bl-artikolu 166A li tirregola I-mod kif kreditur jista’ jipprocedi
b’azzjoni ghall-hlas ta’ dejn, cert u li ghalaq sabiex jikseb titolu ezekuttiv;

Ili fid-dawl ta” dawn il-kunsiderazzjonijiet, il-Qorti ssib li 1-azzjoni
attri¢i ma tistax triegi. Fl-ewwel lok, jekk l-atturi nqdew diga bil-procedura
specjali mahsuba fil-ligi biex ippruvaw jattakkaw l-ittra, ma jistghux issa
jingdew bis-setgha generali ta’ din il-Qorti biex jitolbu I-istess haga. Dan
jinghad, minbarra li bis-sentenzi moghtijin f’dawk il-pro¢eduri — u li llum
jikkostitwixxu gudikat fir-rigward tal-istess atturi — kemm I-ittra u kif ukoll il-
Mandat ezekuttiv mahrug bis-sahha taghha nstabu li kienu jiswew. Fit-tieni lok,
il-ligi nnifisha tghid 1i “ebda oppozizzjoni, hlief dik li hemm specifikament
provdut dwarha fis-subartikolu (5)” ma tista’ ssir biex twaqqaf il-hrug jew I-
ezekuzzjoni ta’ xi att ezekuttiv bhal dak?’. Dan ifisser biss li dik id-

2 Pagg. 115 sa 131 tal-proéess Avviz Nru. 94/10 CSH Qorti tal-Magistrati (Malta)
2 Art. 32(2) tal-Kap. 12
22 Art. 166A(6) tal-Kap 12

dispozizzjoni partikolari tal-ligi Zzomm milli wiehed jirrikorri ghal xi rimedju
ichor taht id-dispozizzjoni generali tal-artikolu 32 tal-imsemmi Kodi¢i. Fit-
tielet lok, il-Qorti jidhrilha xieraq tghid li mhux sewwa li debitur igangal
kwestjonijiet fi proceduri ta’ ezekuzzjoni ta’ titolu ezekuttiv miksub li seta’ jew
messu gajjimhom fil-procedura qabel inhalaq it-titolu ezekuttiv?®;

I1li dan kollu jfisser li I-azzjoni attri¢i fir-rigward tal-ittra ma tistax
titgies minn din il-Qorti ghaliex il-pro¢edura mahsuba ghaliha hija dik taht I-
artikolu 166A u dik il-procedura diga hija ezawrita ghaliex 1-atturi nqdew biha

fi proceduri mnedijin minnhom stess snin ilu;

[lli ghaldagstant I-ewwel ec¢¢ezzjoni preliminari tal-imharrkin hija
tajba u sejra tintlaga’;

Ili ladarba I-Qorti waslet ghal din il-fehma, ma hemmx ghalfejn
tistharreg iz-zewg eccezzjonijiet preliminari l-ohrajn billi bl-ilqugh tal-ewwel

eccezzjoni l-kawza tieqaf hawn;

Ghal dawn ir-ragunijiet, il-Qorti qieghda taqta’ u tiddeciedi 1-
kawza billi:

Tilga® l-ewwel eccezzjoni preliminari tal-imharrkin bhala
misthoqqa fid-dritt u ssib li I-azzjoni attri¢i ma setghetx titressagq;

Tastjeni milli tqis it-tieni u t-tielet e¢cezzjonijiet preliminari;
Tichad it-talbiet attri¢i minhabba I-irritwalita tal-azzjoni attrici; u

Tordna li I-atturi jhalsu l-ispejjez tal-kawza.

Moqgrija

Onor. Joseph R. Micallef LL.D., Marisa Bugeja
Imhallef Deputat Registratur

